
Direktor Direkcije za finansije Brčko Distrikta BiH, na osnovu člana 12. stav 1. tačka c) Zakona o Direkciji za finansije Brčko Distrikta BiH («Sl. glasnik Brčko Distrikta BiH«, broj 19/07) d o n o s i
O D L U K U
O PROVOĐENJU ZAKONA O IGRAMA NA SREĆU I ZABAVNIM IGRAMA
GLAVA I. - OPĆE ODREDBE
Član 1.
(Predmet)
Ovom odlukom utvrđuje se način dobijanja i produžavanja odobrenja za priređivanja igara na sreću i zabavu, saglasnost na pravila igara na sreću, pravila rada kasina, odobravanje pravila za nagradne igre, oporezivanje igara na sreću, obrazac porezne prijave i nadzor u skladu sa Zakonom o igrama na sreću i zabavnim igrama Brčko Distrikta BiH (u daljnjem tekstu: Zakona) na području Brčko Distrikta BiH (u daljnjem tekstu: Distrikt).
Član 2.
(Poslovne jedinice lutrije)
Lutrije entiteta mogu obavljati djelatnost na području Distrikta samo ako su izvršile registraciju poslovnih jedinica u Distriktu za priređivanje klasičnih igara na sreću.
GLAVA II. - TOMBOLA BINGO U ZATVORENOM  PROSTORU
Član 3.
(Uslovi za dobijanje odobrenja)
(1) Igru na sreću tombola-bingo u zatvorenom prostoru mogu priređivati isključivo sportska društva i savezi iz Distrikta.
(2) Odobrenje za priređivanje igre na sreću iz stava 1. ovog člana izdaje Porezna uprava Direkcije za finansije Brčko Distrikta BiH (u daljnjem tekstu: Porezna uprava) shodno članu 15. Zakona.

(3) Za dobijanje odobrenja, kao i produženje odobrenja podnosilac je dužan uz zahtjev priložiti slijedeću dokumentaciju:
a) Kopiju registracije iz nadležnog suda;

b) Porezni - identifikacioni broj;

c) Statut gdje je u okviru djelatnosti pravnog lica predviđeno i priređivanje igre na sreću tombola bingo u zatvorenom prostoru;

d) Dokaz da je priređivač, vlasnik, potrebne opreme za priređivanje igre na sreću tombole-bingo u zatvorenom prostoru;

e) Dokaz da raspolaže adekvatnim prostorom za priređivanje ove igre sa tačno naznačenom adresom na kojoj se nalazi prostor za priređivanje igre;

f) Pravila igre sa naznačenim instrumentima kontrole;

g) Dokaz o izmirenim poreznim obavezama nastalim na osnovu prethodnog odobrenja (isključivo kod produženja odobrenja).
(4) Tombola-bingo u zatvorenom postoru ne može se organizovati u radijusu od 300 metara kvadratnih u blizini vjerskih, historijskih i obrazovnih ustanova i objekata.
Član 4.
(Način utvrđivanja uslova)
(1) Postojanje uslova iz člana 3. stav 4. Odluke utvrđuje inspekcija Porezne uprave uvidom na licu mjesta prije izdavanja odobrenja i o tome sačiniti zapisnik.
(2) Zapisnik o inspekcijskom nalazu dostavlja se službeniku nadležnom za izdavanje odobrenja.
Član 5.
(Tombolske kartice)
(1) Tombolske kartice za priređivanje tombole-binga u zatvorenom prostoru treba da sadrže slijedeće podatke:
a) naziv i adresu priređivača igre na sreću;

b) poslovnu jedinicu;

c) serijski broj;

d) iznos uplate;

e) brojeve od 1-90.
(2) Svaki blok listića – tiketa na kojem se priređuje igra mora biti ovjeren od strane Porezne uprave, a prodaju se isključivo u prostoru gdje se igra organizuje.
Član 6.
(Evidencije)
(1) Priređivač igre na sreću putem klađenja dužan je voditi dnevne i mjesečne evidencije sa sljedećim podacima:
a) iznos primljenih uplata;

b) iznos isplaćenih dobitaka;

c) iznos dobitaka koji nisu isplaćeni;

d) broj poništenih listića;

e) ukupan finansijski rezultat.
(2) Pored evidencija iz stava 1. ovog člana, priređivač je obavezan svakodnevno za svaku pojedinačnu igru voditi na obrascu-bordero konačan rezultat igre.
GLAVA III. - ZABAVNE I NAGRADNE IGRE
Član 7.
(Organizovanje igara sa i bez odobrenja)
(1) Organizovanje igara iz člana 10. stav 1. Zakona vrši se sa i bez odobrenja Porezne uprave što zavisi od broja sprava na kojima se igre organizuju.
(2) Ukoliko se igra za zabavu organizuje na maksimalno četiri sprave može se priređivati bez odobrenja, a ukoliko se organizuje na pet i više sprava odobrenje za priređivanje igre za zabavu je obavezno.
(3) Poker-aparati ne smatraju se automatima za zabavu bez obzira na izvršene prepravke i dorade.
(4) Priređivač igre za zabavu sa i bez odobrenja obavezan je podnijeti poreznu prijavu za porez od priređivanje zabavnih igara i redovno uplaćivati poreze utvrđene članom 74. Zakona.
Član 8.
(Nagradni konkursi i nagradne igre)
(1) Nagradni konkursi i nagradne igre iz člana 10. stav 2. Zakona mogu se priređivati nakon dobijanja odobrenja od strane Porezne uprave.
(2) Porezna uprava odobrava organizovanje igara iz stava 1. ovog člana, pod uslovom da pravila igre sadrže:
a) naziv, adresu, sjedište i porezni broj priređivača igre;

b) svrhu priređivanja nagradne igre;

c) trajanje igre i način izvlačenja nagrada, koji mora biti javan;

d) fond nagrada, koji može biti isključivo u proizvodima ili uslugama;

e) iskazanu pojedinačnu vrijednost za svaku nagradu iz fonda nagrada;

f) uslove učestvovanja u nagradnom konkursu ili igri;

g) način objave rezultata, odnosno dobitnika nagrada;

h) mjesto i rok za podizanje nagrada;

i) nadležnost suda u slučaju spora između sudionika u igri i priređivača igre;

j) broj članova komisije koja će nadgledati ispravnost izvlačenja nagrada;

k) uslove pod kojim se nagradna igra može prekinuti.
(3) Pravila igre dostavljaju se Poreznoj upravi najmanje 30 dana prije namjere priređivača da pristupi organizovanju igre od određenog perioda.
(4) Fond nagrada utvrđuje se po tržišnim cijenama proizvoda i usluga i iste se ne mogu zamijeniti za novac. Ukupna vrijednost po tržišnim cijenama ne može biti veća od 200.000,00 KM po jednoj nagradnoj igri.
(5) Pravila igre koje Porezna uprava odobrava trebaju se objaviti u dnevnoj štampi uz naznaku broja i datuma dobijenog odobrenja i igra se ne može započeti prije objavljivanja pravila igre.
Član 9.
(Nedozvoljeno prikupljanje uplata)
(1) U skadu s članom 12. Zakona, prikupljanje uplata za učešće u igrama na sreću koje se priređuju isključivo putem Interneta nije dozvoljeno.
(2) Internet-klubovi u kojima se putem najmanje pet računara organizuju igre za zabavu, moraju imati odobrenje Porezne uprave za priređivanje igre za zabavu dobijeno po ispunjavanju uslova iz člana 58. Zakona.
 (3) Igre na sreću i zabavne igre koje nisu obuhvaćene ovom odlukom priređivat će se shodno odredbama člana 80. Zakona.
GLAVA IV. - IGRE U KASINU
Član 10.

(Jedinstveni račun Trezora)
Naknade propisane članom 64. stav 2. uplaćuju se na Jedinstveni račun Trezora.
Član 11.
(Produženje odobrenja)
(1) Zahtjev za produženje odobrenja za priređivanje igre u kasinu podnosi se 15 dana prije isteka prethodnog odobrenja.
(2) Kod podnošenja zahtjeva za produženje odobrenja podnosilac zahtjeva dužan je priložiti:

a) izvještaj o poslovanju u prethodnoj godini;

b) bankarsku garanciju za period produženja odobrenja;

c) ugovor o obavljanju mjenjačkih poslova s ovlaštenombankom za naredni period;

d) izvještaj o početnim rezervama sigurnosti;

e) dokaz o promjeni visine osnivačkog kapitala;

f) dokaz o uplati naknade za produženje odobrenja;

g) dokaz o izmirenim poreznim obavezama nastalim na osnovu prethodnog odobrenja.
Član 12.
(Prekid kontinuiteta)
Ukoliko priređivači igara na sreću i zabavu ne podnesu zahtjev za produženje odobrenja u predviđenim rokovima, smatraju se novim priređivačem pošto je prekinut kontinuitet organizovanja igara i plaćaju naknadu kao da prvi puta organizuju igre na sreću i zabavu.
Član 13.
(Igre na sreću u odvojenom prostoru)
Uz kasino, u odvojenom prostoru, može biti i prostor za priređivanje igre na sreću u automat klubovima pod uslovima iz člana 39. Zakona.
GLAVA V. - IGRE NA AUTOMATIMA I IGRE NA AUTOMATIMA U POSEBNIM KLUBOVIMA
Član 14.
(Klubovi)
(1) Zahtjev za produženje odobrenja za priređivanje igre na sreću u posebnim klubovima podnosi se 30 dana prije isteka roka do kojeg je važilo prethodno odobrenje.
(2) Klub je mjesto u kojem pravno lice priređuje igre na automatima, kao i zabavne igre.
(3) Priređivač igre na sreću putem klubova, može dislocirati aparate sa naljepnicama u drugu registrovanu poslovnu jedinicu, s tim što je dužan sedam dana prije premještanja o tome pismeno obavijestiti Poreznu upravu.
(4) Pod dislociranjem se podrazumijeva premještanje svih aparata u novoregistrovanu poslovnu jedinicu.
Član 15.
( Broj automata )
Samostalni preduzetnici igru na sreću putem automata mogu priređivati na maksimalno šest aparata, a pravna lica na minimalno šest aparata u svakoj podružnici.
Član 16.
(Naljepnice)
(1) Svaki automat mora biti vidno obilježen bez obzira da li se radi o automatima u posebnim klubovima ili o automatima samostalnih preduzetnika. Obilježavanje se vrši naljepnicom koja sadrži podatke o: serijskom broju naljepnice, lokaciji, vrsti automata, roku važenja odobrenja i datumu tehničkog pregleda.
(2) Dimenzija naljepnice je 16cm x 8 cm, koju štampa štamparija izabrana u skladu s odredbama Zakona o javnim nabavkama BiH.
(3) Ukoliko naljepnica bude oštećena, priređivač igre na sreću putem automata obavezan je odmah obavijestiti Poreznu upravu i zahtijevati izdavanje nove naljepnice.
Član 17.
(Zapisnik i produženje odobrenja)
(1) Prije izdavanja odobrenja sačinjava se zapisnik o broju i vrsti automata sa serijskim brojem automata kao i početnim stanjem brojčanika.
(2) Zapisnik sačinjava inspekcija Porezne uprave uvidom na licu mjesta prije izdavanja odobrenja i isti dostavlja službeniku nadležnom za izdavanje odorenja.
(3) Postupak kod zahtjeva za produženje odobrenja identičan je postupku kod zahtjeva za izdavanje odobrenja. Priređivač je kod produženja odobrenja dužan priložiti i dokaz o izmirenim poreznim obavezama nastalim na osnovu prethodnog odobrenja.
Član 18.
(Servisiranje i atestiranje)
(1) Servisiranje automata za priređivanje igara na sreću vrši samostalni preduzetnik ili pravno lice koga angažuje Porezna uprava, a izbor se vrši u skladu sa Zakonom o javnim nabavkama BiH.
(2) Atestiranje automata vrši ovlašteno lice i o tome izdaje certifikat.
(3) Troškove servisiranja i atestiranja aparata plaća priređivač igre na sreću.
(4) Priređivač igre na sreću putem automata ili u klubovima dužan je pri svakom zahtjevu za izdavanje odobrenja kao i zahtjevu za produženje odobrenja priložiti certifikat o atestiranju aparata za igru na sreću.
GLAVA VI. – KLAĐENJA
Član 19.
(Klađenja na sportske rezultate)
(1) Pravna lica mogu priređivati razna klađenja na sportske rezultate i druge neizvjesne događaje na području Distrikta pod uslovom da su registrovana isključivo za tu vrstu igre u za to posebno uređenom prostoru, uz odobrenje za priređivanje igre izdato od strane Porezne uprave.
(2) Ne smatraju se klađenjem na teritoriji Distrikta:
a) klađenja na političke rezultate, i

b) klađenja koja su u suprotnosti sa zakonskim propisima.
Član 20.
(Posebni uslovi za opremljenost)
(1) Uplatno mjesto-poslovna jedinica ne može biti manja od 16 m2.
(2) Uplatno mjesto treba da je opremljeno sa:
a) računarskim sistemom za primanje uplata koji je direktno povezan sa centralnom bazom podataka u sjedištu privrednog duštva;
b) metalnom kasom u koju se pohranjuju listići (dobitni, nedobitni i poništeni listići koji nisu pohranjeni u arhivi);

c) izloženim pravilima igre klađenja, na vidnom mjestu, za sve sudionike u igri sa ponudom za koje se opklade primaju.
(3) Uplatna mjesta mogu biti odvojena od ugostiteljskog objekta, s tim da moraju ispunjavati minimalne tehničke uslove, shodno Pravilniku o zaštiti na radu za građevinske objekte namijenjene za radne i pomoćne prostorije, i posebne uslove iz stava 2. ovog člana.
Član 21.
(Utvrđivanje posebnih uslova)
(1) Posebne uslove za opremljenost utvrđene odredbama člana 20. Odluke utvrđuje inspekcija Porezne uprave.
(2) Uslove iz člana 20. stav 3. Odluke utvrđuje nadležna Komisija za utvrđivanje ispunjavanja uslova za rad za obavljanje djelatnosti.
Član 22.
(Prijem uplata)
Uplate za klađenje mogu se primati samo u onim uplatnim mjestima za koja je priređivač dobio odobrenje Porezne uprave, koje mora biti istaknuto na vidnom mjestu u objektu.

Član 23.
(Listić-tiket za klađenje)
(1) Listić - tiket za klađenje treba da sadrži slijedeće podatke:
a) naziv i adresu priređivača igre na sreću klađenja;

b) poslovnu jedinicu;

c) datum i vrijeme (sat i minut) kada je izvršena uplata;

d) iznos uplate;

e) visinu mogućeg dobitka.
(2) Svaki blok listića - tiketa mora biti ovjeren od strane Porezne uprave.
Član 24.
(Evidencije)
Priređivač klađenja dužan je voditi dnevne i mjesečne evidencije sa slijedećim podacima:

a) iznos primljenih uplata;

b) iznos isplaćenih dobitaka;

c) iznos dobitaka koji nisu isplaćeni;

d) broj poništenih listića i

e) ukupan finansijski rezultat.
Član 25.
(Zahtjev za produženje)
(1) Zahtjev za produženje odobrenja za klađenje podnosi se 30 dana prije isteka prethodnog odobrenja, koje se izdaje na period od godinu dana.
(2) Uz zahtjev, pored dokaza iz člana 51. Zakona, podnosilac zahtjeva je dužan podnijeti i izvještaj o poslovanju za prethodnu godinu i dokaz o izmirenim poreznim obavezama nastalim na osnovu prethodnog odobrenja.
(3) Kladioničar može sportsku kladionicu dislocirati u drugu registrovanu poslovnu jedinicu za vrijeme važenja odobrenja za priređivanje sportskog klađenja. U ovom slučaju obavezan je sedam dana prije dislociranja pismeno obavijesti Poreznu upravu o toj namjeri.
(4) U slučaju promjene lokacije, shodno stavu 3. ovog člana, inspekcija Porezne uprave izlaskom na teren utvrđuje da li novi poslovni prostor ispunjava uslove iz člana 20. ove odluke.
Član 26.
(Priznavanje troškova)
Kod utvrđivanja osnovice poreza od priređivanja igara na sreću propisanih članom 72. stav 4. Zakona, za umanjenje osnovice, priznaju se troškovi fiksnog telefona i Interneta, koji su prijavljeni na ime pravnog lica i preduzetnika koji priređuje igru na sreću.
Član 27.
(Upravljačko mjesto)
Pod upravljačkim mjestom podrazumijeva se broj igračkih mjesta koji su povezani sa centralnom jedinicom.
GLAVA VIII. - POREZNA PRIJAVA ZA POREZ OD PRIREĐIVANJA IGARA NA SREĆU
Član 28.
(Porezna prijava)
Obrazac porezne prijave za porez od priređivanja igara na sreću i zabavnih igara je sastavni dio ove odluke.
Član 29.
(Podnošenje porezne prijave)
(1) Poreznu prijavu za porez od priređivanja igara na sreću i zabavnih igara podnose pravna i fizička lica koja priređuju igre na sreću i zabavne igre u skladu sa Zakonom.
(2) Poreznu prijavu iz stava 1. ovog člana porezni obveznici dužni su podnijeti tromjesečno i to do 10-og u mjesecu za protekli kvartal. Konačnu poreznu prijavu za godinu dužni su podnijeti do 28.02. tekuće godine za prethodnu godinu.
GLAVA IX. – PRELAZNE I ZAVRŠNE ODREDBE
Član 30.
(Postupanje u prelaznom periodu)
Po stupanju na snagu ove odluke, svi priređivači igara na sreću i zabavnih igara obavezni su je primjenjivati u smislu dobijanja i produžavanja odobrenja, a porezne prijave dužni su podnijeti u propisanim rokovima.
Član 31.
(Stupanje na snagu Odluke)
Ova odluka stupa na snagu osmog dana od dana objavljivanja u „Službenom glasniku Brčko Distrikta BiH“.
Broj: 04.1-02-68/08

Datum: 25.01.2008. godine
                                                                                                        D I R E K T O R

                                                                                             DIREKCIJE ZA FINANSIJE
                                                                                                    Mato Lučić, dipl. ecc., s.r
PORESKA PRIJAVA

ZA POREZ OD PRIREĐIVANJA IGARA NA SREĆU I ZABAVNIH IGARA
1. PODACI O PORESKOM OBVEZNIKU

Jedinstven identifikacioni broj      _____________________________________

1.2. Naziv poreskog obveznika    _____________________________________

1.3. Adresa poreskog obveznika  _____________________________________

                                                      _____________________________________
2. PERIOD OBRAČUNA od __________do__________

I - POREZ NA DOBITKE OD IGARA NA SREĆU

(klasične igre na sreću)

	VRSTA IGRE


	PREMA MJESTU

PREBIVALIŠTA

DOBITNIKA


	OSN. POREZA

NA DOBITAK


	STOPA

POREZA
	IZNOS

POREZA


	VRSTA

PRIHODA



	Tombola


	Brčko Distrikt 


	
	
	
	715211

	
	Entiteti BiH


	
	
	
	

	Robno-

novčana lutrija
	Brčko Distrikt
	
	
	
	715211



	
	Entiteti BiH


	
	
	
	

	UKUPNO tabela I


	
	
	
	
	


II – POREZ OD PRIREĐIVANJA IGARA NA SREĆU
a) igre u kazinu i klađenje
	VRSTA IGRE
	OSNOV.POREZA

NA DOBITAK


	STOPA

POREZA


	IZNOS

POREZA


	VRSTA

PRIHODA



	Igre u kazinu
	
	
	
	715212



	Klađenje
	
	
	
	715212



	UKUPNO tabela II-a


	
	
	
	


b) Igre na automatima
	VRSTA IGRE
	BROJ AUTOMATA /

UPRAVLJ. MJESTA


	PAUŠAL.IZNOS

PO APARATU


	BROJ

MJESECI
	IZNOS

POREZA


	VRSTA

PRIHODA



	Igre na automatima
	
	
	
	
	715212



	Igre u klubovima
	
	
	
	
	715212



	UKUPNO tabela II-b


	
	
	
	
	


III – POREZ OD PRIREĐIVANJA ZABAVNIH IGARA
	VRSTA ZABAVNE IGRE
	BROJ AUTOMATA /

UPRAVLJ. MJESTA


	PAUŠAL.IZNOS

PO APARATU


	BROJ

MJESECI


	IZNOS

POREZA


	VRSTA

PRIHODA



	Sa odobrenjem
	
	
	
	
	715212



	Bez odobrenja
	
	
	
	
	751212



	UKUPNO tabela III


	
	
	
	
	


UKUPNO OBRAČUNATE OBAVEZE PO OSNOVU POREZA:
	
	VRSTA PRIREĐIVANJA IGARA
	IZNOS

POREZA


	VRSTA

PRIHODA



	1.
	POREZ NA DOBITKE OD IGARA NA SREĆU – BRČKO DISTRIKT (TABELA I)
	
	715211

	2.
	POREZ OD PRIREĐ.IGARA NA SREĆU I ZABAV. IGARA ( TABELA II+III)
	
	715212




Brčko,             , 200__ . godina.                                           Poreski obveznik,

                                                                               _________________________

